Cyngor Cymuned Ceulanamaesmawr Community Council

Cofnodion y cyfarfod misol a gynhaliwyd
nos Lun 31 Gorffennaf 2023 am 7.30 p.m. yn Neuadd Goffa Tal-y-bont

Yn bresennol: Y Cynghorwyr Ellen ap Gwynn (Cadeirydd), Bleddyn Huws, Catrin Davies (Cynghorydd
Sir), Nia Richards, Rhian Evans (Is-Gadeirydd), Elgan Evans, Nest Jenkins, Mererid Watson, Sion
Pennant ac Enoc Jenkins.

Clerc: Lynwen Jones

1. Croeso’r Cadeirydd
Estynnodd y Cadeirydd groeso i bawb.

2. Ymddiheuriadau
Eryl Bray

3. Datgan Buddiant Personol
Ni ddatganwyd unrhyw fuddiant personol.

4. Cadarnhau Cofnodion Cyfarfod 26 Mehefin 2023
Cynnig: Nia Richards; Eilio: Sién Pennant
Cadarnhawyd yn unfrydol fod y cofnodion yn gywir.

5. Materion yn codi:

i) Materion a adroddwyd trwy Clic i'r Cyngor Sir:
a. Nid oedd y gwaith i’'r ffordd wrth Eglwys Bont-goch wedi’i gwblhau o hyd
b. Roedd gwaith gyferbyn a Cerrig Mawr wedi’i gwblhau
c. Bin halen newydd — dim i'w adrodd. Gofynnwyd i bawb ystyried a oedd angen rhagor o

finiau halen. Nododd Si6én Pennant nad oedd yn meddwl! bod un ym Mont-goch

ii) Roedd gweddill y gridiau gwartheg wedi cael eu glanhau

iii) Hysbysfyrddau newydd — Enoc Jenkins i siarad a John Henry Jones i ofyn am ddyddiad (a
hefyd ar gyfer y gwaith yn y fynwent)

iv) Gwaith yny fynwent — bydd angen tocio’r sietyn ar ochr y gat mochyn cyn y gellir gwneud y
gwaith
P.G. —y Clerc i gysylltu G Dafydd Williams i ofyn iddo docio’r sietyn hon ac uny Cae Bach cyn
gynted G phosibl

6. Adran 6 — Bioamrywiaeth
Roedd Nia Richards wedi ymateb i arolwg Cadw Cymru’n Daclus yn nodi pa hyfforddiant a
oedd yn ofynnol. Roedd wedi blaenoriaethu baw ci, y newid yn yr hinsawdd a bioamrywiaeth.
Nododd fod cystadleuaeth ‘Yr Ardd Orau ar gyfer Bioamrywiaeth’ wedi’'i chynnwys yn rhagleny
Sioe. (Nodwyd y byddai angen trosglwyddo arian y wobr i Bwyllgor y Sioe.)
Gofynnodd am gymeradwyaeth y Cyngor iddi hi ac Eryl Bray gynnal digwyddiadau ar stondin yn
y Sioe. Gofynnodd hefyd am ganiatad i ddechrau Cylch Hadau — sef grwp i gasglu hadau
planhigion sy’n tyfu’n dda yn lleol, i’'w dosbarthu ymhlith trigolion sydd a diddordeb.
Awgrymodd y gellid gwneud hyn dros baned, e.e. Ddydd Gwyl Dewi neu yn ystod sesiynau
Cwtsh Cynnes. Cymeradwywyd y ddau syniad yn unfrydol. Dywedodd Catrin Davies y byddai’n

trafod hyn a Chyngor Sgubor y Coed hefyd.

7. Materion newydd
i) Adnewyddu’r contract cynnal a chadw/torri gwair:

Nodwyd y bydd y contract cyfredol yn dod i ben ddiwedd mis Mawrth. Mae’r contract hwn

yn cynnwys:
torri glaswellt y Patshyn Glas;
torri llwybr trwy’r glaswellt at y fainc ger Brynhyfryd tan fis Gorffennaf, yna ei dorri'n
llwyr;
torri glaswellt a sietyn y Cae Bach;
torri glaswellt cae chwarae Bont-goch;
torri glaswellt y fynwent.

Bydd angen torri sietyn y Cae Bach, Cae Chwarae Bont-goch a’r Fynwent cyn diwedd

cytundeb eleni ac mor fuan a phosibl.

Penderfynwyd y dylai’r contract newydd gynnwys y canlynol ar gyfer y flwyddyn:

Y Patshyn Glas — torri’r glaswellt x6
Brynhyfryd — torri llwybr at y fanc yn unig tan ddiwedd mis Mai, yna torri’r glaswellt
x3
Cae Bach —torri’r glaswellt x6; torri’r sietyn yn dda unwaith ac yna ei thocio yn 6l yr
angen i'w chadw dan reolaeth
Cae Chwarae Bont-goch — torri’r glaswellt x6; torri’r sietyn yn dda unwaith ac yna ei
thocio yn 6l yr angen i’'w chadw dan reolaeth
Mynwent Tal-y-bont — torri’r glaswellt x4 gyda’r toriad cyntaf ar 1 Mehefin; torri'r
sietyn yn dda unwaith ac yna ei thocio yn 6l yr angen i'w chadw dan reolaeth.

Awgrymwyd gofyn i Dafydd Williams a Robert Griffiths (Ffos-y-grafel) dendro.

P.G. —y Clerciroi gwybod i’r ddau uchod am y tendr

8. Gohebiaeth

Roedd y Clerc wedi anfon pob gohebiaeth electronig berthnasol ymlaen at y Cynghorwyr yn

ystod y mis. Nodwyd yr ohebiaeth isod yn benodol:

Un Llais Cymru:

i. Gwybodaeth am y Grant Dichonoldeb Draenio Cynaliadwy — byddai angen ymchwilio i
weld a fyddai hwn yn ddefnyddiol yn achos problem y dwr yn y Cae Bach

ii. Dyddiadau hyfforddiant Gorffennaf ac Awst — Nodwyd bod bwrsariaeth gwerth £100 ar
gael i dalu am hyfforddiant. Atgoffwyd y Cynghorwyr am yr hyfforddiant sylfaenol a
oedd wedi’i drefnu gan Gyngor Llangynfelyn yn Llan Fach ar 7 Medi.

9. Cynllunio
Nid oedd yr un cais wedi dod i law, ond nododd Sién Pennant fod rhybudd cynllunio i fyny ym
Mont-goch.
P.G. —y Clerc i wirio a yw’r Adran Gynllunio wedi cael cyfeiriad e-bost newydd y Cyngor

10. Materion ariannol:
i) Adroddiad diwedd blwyddyn 2022-23 a rhestr o asedau’r Cyngor:
Roedd y Clerc wedi anfon y ffurflen flynyddol, wedi’i llenwi, at y Cynghorwyr ymlaen llaw.
Sylwodd y Cadeirydd nad oedd rhai o’r ffigurau’n mantoli’n gywir. Derbyniwyd y ffurflen
flynyddol gan y Cyngor ar yr amod ei bod yn cael ei chywiro’n briodol. Cytunwyd y dylai’'r
Cadeirydd a’r Clerc ailedrych arni a’i llofnodi cyn i’r Clerc ei hanfon at yr archwilydd allanol

11.

i)

i)

iv)

gyda’r holl ddogfennau perthnasol eraill.

Nododd Sién Pennant fod mainc newydd sbon wedi cael ei rhoi'n rhodd i Gae Chwarae

Bont-goch a bod angen ei hychwanegu at y rhestr asedau.

Sefyllfa ariannol gyfredol y Cyngor

Roedd y Clerc wedi dosbarthu manylion sefyllfa gyfredol y Cyngor, fel a ganlyn

Y cyfrif cyfredol: £4,701.72

Y cyfrif cadw: £4,800.18

Cyfrif y Tabernacl: £4,435.12

Yn dilyn sgwrs dros y ffon a swyddog CThEF, roedd y Clerc wedi cael ar ddeall bod yr ad-

daliad TAW gwerth £1,257.50 wedi cael ei dalu (i’'w ychwanegu at y swm uchod yn y cyfrif

cyfredol), ond roedd yn aros am gadarnhad.

Anfonebau i'w talu:

a. Neuadd Goffa Tal-y-bont: cyfarfodydd y Cyngor (Ebrill-Gorffennaf); Cwtsh Cynnes
(Ebrill-Mehefin); Band Eang (Ebrill-Gorffennaf) — £445.50
Nodwyd bod y Cyngor yn talu tua £50 y mis am fand eang, a gofynnwyd tybed a oedd
yna ddél gwell ar gael.

b. Sioe Tal-y-bont: gwobr cystadleuaeth yr Ardd Orau ar gyfer Bywyd Gwyllt — £20.00
Cytunwyd y dylid talu’r costau uchod. Cynnig: Catrin Davies; Eilio: Bleddyn Huws

Nodwyd na fu’n bosibl i’r Clerc gofrestru ar gyfer bancio ar-lein am nad oedd ei henw ary

mandad. Nodwyd bod Clerc Cyngor Llangynfelyn ar fandad y Cyngor, a bod gan bum aelod

o’r Cyngor yr hawl i weld y cyfrifon unrhyw bryd. Mae un o blith y pum aelod yn gyfrifol

am wirio’r cyfrifon o leiaf unwaith y mis.

Cytunwyd yn unfrydol fod angen ychwanegu enw’r Clerc at y mandad er mwyn gallu symud

ymlaen a hyn. Y pum enw sydd arno ar hyn o bryd yw: Ellen ap Gwynn, Bleddyn Huws, Enoc

Jenkins, Nest Jenkins a Rhian Evans.

Y Caeau Chwarae

i)

i)

i)

Cyfarfod Pwyllgor y Caeau Chwarae 4 Gorffennaf 2023: Roedd y Clerc wedi dosbarthu
cofnodion y cyfarfod hwn er gwybodaeth. Nodwyd bod yna dipyn o frwdfrydedd ymhlith yr
aelodau a bod llawer o syniadau wedi cael eu cynnig ar gyfer codi arian, gyda ras hwyaid yn
cael ei threfnu ar gyfer diwrnod sioe Tal-y-bont. Nodwyd hefyd fod Ceri Bethan Morgan yn
awyddus i ymuno a@’r Pwyllgor, a phenderfynwyd yn unfrydol y dylid ei chyfethol.

Cynnig: Nia Richards; Eilio: Catrin Davies.

Adroddiadau misol

Bont-goch: roedd yn wlyb dan draed ac roedd ychydig o fieri’n tyfu wrth y gat. Awgrymodd
Catrin Davies efallai y dylid ymchwilio i'r Grant Draenio Cynaliadwy

Nid oedd Nia Richards wedi cael cyfle i archwilio’r Cae Bach — byddai’n gwneud hynny yny
dyddiad nesaf ac yn anfon y ffurflen at y Clerc. Gofynnwyd pwy oedd yn berchen ar dir y
Cae Bach a nodwyd fod y cyfarpar yn eiddo i’r Cyngor a’i fod yn talu am y gwaith cynnal a
chadw i gyd. Roedd hefyd yn talu £10 y flwyddyn o rent am y cae pél-droed.

P.G. —y Clerci edrych trwy’r hen ddogfennau i geisio darganfod pwy sy’n berchen ar y tir

Y rotas nesaf:

Awst — Ellen ap Gwynn; Medi — Mererid Watson; Hydref — Catrin Davies; (Sion Pennant i
archwilio cae chwarae Bont-goch)

12. Unrhyw Fater Arall

Roedd cwmni ar ran y Cyngor Sir wedi bod yn torri’r glaswellt ar ymylon ffordd
Cwmceulan gan wneud tipyn o lanast a thorri nifer o bolion.

P.G. — paratoi llythyr o gwyn i’r Cyngor Sir ac anfon tystiolaeth ffotograffig. Gofynnodd
Catrin Davies am i luniau gael eu hanfon ati hi a’r Clerc

ii.  Roedd sietyn Anwylfa ger D6l Pistyll yn tyfu allan ymhell dros y palmant
P.G. —y Clerc i gysylltu &’r perchnogion i ofyn iddynt ei docio

iii. Roeddy gwaith wedi dechrau ar yr heol ger Tanffordd, a byddai’n cymryd tua chwe
wythnos i'w gwblhau. Nid oedd unrhyw olau yno ar gyfer cerddwyr.

iv.  Roedd nifer o dyllau yn y ffordd o Ben-sarn i bont Cwm Pandy — Catrin Davies i adrodd am
hyn trwy Clic.

13. Dyddiad y cyfarfod nesaf
Cynhelir y cyfarfod nesaf ar 25 Medi 2023 am 7.30 p.m. yn Neuadd Goffa Tal-y-bont.

Daeth y cyfarfod i ben am 9:40 p.m.

Llofnodwyd: Dyddiad:

